
XUNTA DE GALICIA B slicis
CONSELLERIA DE POLITICA

SOCIAL

Direccion Xeral de Familia, Infancia

e Dinamizacién Demogréfica

CONVENIO DE COLABORACION ENTRE A CONSELLERIA DE POLITICA
SOCIAL E O ILUSTRE COLEXIO OFICIAL DE ODONTOLOGOS E
ESTOMATOLOGOS DA CORUNA (ICOEC) PARA A ATENCION
ODONTOLOXICA DE MENORES TUTELADOS OU EN GARDA POLA XUNTA
DE GALICIA NA CLINICA SOCIAL DE ODONTOLOXIA DA CORUNA.

MEMORIA XUSTIFICATIVA

A directora xeral de Familia, Infancia e Dinamizacion Demografica,
DECLARA:

Que esta Direccion Xeral ten previsto formalizar co6 ILUSTRE COLEXIO OFICIAL
DE ODONTOLOGOS E ESTOMATOLOGOS DA CORUNA (ICOEC) o instrumento
convencional arriba referido por un periodo de vixencia que abrangue dende a data de

inicio de vixencia do convenio ata o 31 de decembro de 2016.
Que o instrumento convencional ten por obxecto:

Establecer un marco de colaboracién entre a Conselleria de Politica Social e 0 ICOEC
en virtude do cal os/as menores en situaciéon de risco, desamparo ou exclusion social
que estean baixo a proteccion da xefatura territorial da Conselleria na Corufia podan
acceder ao servizo de asistencia odontoloxica e protésica do ICOEC na clinica social

da Corufa.

Os tratamentos odontoldxicos referidos neste convenio seran os excluidos de Servizo
Galego de Saude conforme & Lei 7/2003, do 9 de decembro de 2003, de ordenacion

sanitaria de Galicia.

Que existe converxencia de intereses entre as entidades asinantes en orden a

consecucion do obxecto referido.

Que o instrumento convencional que se pretende asinar se fundamenta no seguinte:

Pofier a dispor dos/das menores que se atopan baixo o sistema de proteccidon da Xunta
de Galicia dun recurso a través do cal se levan a cabo actividades de coordinacion e
programacion da participacion dos colexiados, promovendo e fomentando iniciativas
publicas ou privadas que tefian por obxecto unha maior eficacia asistencial, entre as
que se inclden a prestacion de servizos de atencion odontol6xica. Con esta finalidade
puxo en funcionamento no ano 2015 unha clinica social na Corufia, que ten por
obxectivo prestar asistencia de odontoloxia (medidas preventivas ou de tratamento que
palien as afeccions bucodentais) a colectivos de diversas instituciéns, entre 0s que se

atopa o colectivo de menores tutelados/das ou en garda pola Xunta de Galicia.

O convenio de colaboracion como férmula negocial é a solucion mais apropiada para
articular as relacions de ambas as duas partes na procura do interese publico e ao
amparo do disposto no artigo 31.2 da Lei 13/2008, de 3 de decembro, de servizos
sociais de Galicia que dispon que ..." por razons de interese publico, debidamente
xustificadas, poderanse suscribir convenios singulares con entidades de iniciativa
social debidamente autorizadas para a prestacion de servizos sociais cando por razéns
humanitarias ou de emerxencia social, o ben cando pola singularidade das
caracteristicas da entidade, a especificidade dos servizos que presta ou a especial
vulnerabilidade das persoas usuarias, non sexa posible ou convinte promover a

concorrencia publica”.

O convenio de colaboracién cuxa tramitacidn se inicia, preténdese realizar con data de
efectos e vixencia dende a data da sUa sinatura e ata o 31 de decembro de 2016,
poidendo prorrogarse por acordo expreso das partes por anos naturais sucesivos, agas
denuncia expresa dunha das partes asinantes cunha antelacion de tres meses & data do
remate de vixencia do mesmo.

A sinatura deste convenio non conleva contraprestacion econémica entre ambalas duas
partes.

O numero de beneficiarios previstos coa aplicacién deste convenio serd de 250
usuarios aproximadamente, acollidos no sistema de proteccion da Conselleria de

Politica Social na Corufa.

Os intereses converxentes das partes asinantes exclien o &nimo de lucro, e non poden
satisfacerse axeitadamente mediante a celebracion dun contrato dos contemplados no
Texto Refundido da Lei de Contratos do Sector publico, aprobado por Real Decreto
Lexislativo 3/2011, de 14 de novembro, ou doutro instrumento alleo a natureza

estritamente convencional.

En atencidn ao exposto, e a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusiéon doutras

figuras.

E para que conste, asinase esta memoria, en Santiago a

(asinado dixitalmente)

Maria Amparo Gonzalez Méndez

Asinado por: GONZALEZ MENDEZ, MARIA AMPARO
Cargo: directora xeral de Familia, Infancia e

Dinamizacion Demografica
Data e hora: 22/09/2016 17:49:33

